
va begona o‘tlardan tozalanadi. Mineral o‘g’itlar 120 kg azot, 90 kg fosfor, 30 kg kaliy (ta’sir etuvchi 

moddaga ko’ra) miqdorida solinadi[7]. 

 

  

3-rasm. Saoxta kashtan urug’ ko‘chatlari 

Xulosalar. Soxta kashtan urug’ ko‘chatlarini olishda urug’larni qaysi faslda ekishga ahamiyat 

berish kerak. Urug’larning yuqori unib chiqish natijalariga erishish uchun bahorgi ekishdan 

foydalanish kerak. Ya’ni urug’lar qumda va transheyalarda stratifikatsiya qilinganda urug’larning 

unib chiqish ko‘rsatkichi yuqori bo‘ldi. Unib chiqqan urug’larni nam tuproqqa tezroq ekish va 

ekilgandan so‘ng ularni sug‘orish kerak. Urug’larni ekish kengligi va ekish chuqurligiga katta 

ahamiyat berish kerak. Soxta kashtan ko‘chatlarining barglari ilk davrlarida quyoshning tik nurlaridan 

biroz zararlanishini hisobga olib ularni soya, yarim soya ko‘chatzorlarda yetishtirish zarur. Uning bir 

va ikki yillik ko‘chatlari,ayniqsa, quyosh nuriga ta’sirchandir. Unimdor, yengil mexanik tarkibli, 

g’ovaksimon, namtuproqli yerlarni xush ko‘radi.  

SAMARQAND  VILOYATI SHAROITIDA TAKRORIY EKIN SIFATIDA 

YETISHTIRILGAN  SOYA NAVLARINING BA’ZI  FIZIOLOGIK VA MORFO-

XO‘JALIK BELGILARINI O‘RGANISH 

M.A. Xoliqova, tayanch doktorant, Chirchiq davlat pedagogika universiteti, Chirchiq 

H.X. Matniyazova, b.f.d., O‘zRFA O‘simliklar genetikasi va  eksperimental biologiyasi instituti, 

Toshkent  

D.B. Amonova, tayanch doktorant, O’zRFA Genetika va o’simliklar eksperimental biologiyasi 

instituti, Toshkent 

  

Annotatsiya.  Maqolada takroriy ekin sifatida Samarqand viloyati sharoitida  kuzgi bug‘doy 

ekinidan so‘ng  yetishtirilgan  xorijiy  Rossiya seleksiyasining “Selekta-201” navi  nazorat sifatida, 

Krosnodar seleksiyasining “Sparta”, Qozog‘iston celeksiyasining  “Nena”  va mahalliy  “Ustoz-

MMAn-60”, “To‘maris-MMAn-60”, “Oyjamol” soya navlarida chin barg va dukkaklash davrlarida 

fiziologik ko‘rsatkichlardan o‘simlik barglaridagi  umumiy xlorofill miqdori tahlili natijalari, 

hosildorlik ko‘rsatkichlaridan bir to‘p o‘simlikdagi dukkaklar soni va 1000 dona urug’ vazni  

o‘rganilgan.   

Kalit so‘zlar: soya, umumiy xlorofill, don, dukkak, hosildorlik. 

Аннотация. В статье в качестве повторной культуры использованы сорт «Селекта-

201» зарубежной российской селекции, выращенный после уборки озимой пшеницы в 

Самаркандской области, в качестве контроля, «Спарта» Краснодарской селекции, «Нена» 

Казахстанская селекция и местные сорта сои «Устоз-ММАн-60», «Тумарис-ММАн-60», 

«Ойджамол», результаты анализа общего количества хлорофилла в листьях по 

физиологическим показателям, количество стручков в грозди и массе 1000 зерен. 

Ключевые слова: соя, общий хлорофилл, зерно, бобовые, продуктивность 

Abstract. In the article, the Selekta-201 variety of foreign Russian selection, grown after 

harvesting winter wheat in the Samarkand region, was used as a re-crop, as a control, Sparta of the 

Krasnodar selection, Nena Kazakhstan selection and local soybean varieties  "Ustoz-MMAn-60", 

"Tumaris-MMAn-60", "Oyjamol", the results of the analysis of the total amount of chlorophyll in the 

leaves in terms of physiological parameters, the number of pods in the bunch and the weight of 1000 

grains. 

Key words: soybean, total chlorophyll, grain, legume, productivity. 

 

Kirish. Mamlakatimizning tuproq iqlim sharoiti sug‘oriladigan yerlardan unumli foydalanilgan 

holda yiliga bir necha xil ekin ekish va hosil olish imkoniyatini beradi. Bahorgi, yozgi, kuzgi iliq davr 

hududning  geografik joylashishiga qarab martning boshlaridan to noyabrning o‘rtalarigacha davom 

etadi. May oyining o‘rtalaridan sentyabr oyining oxirlarigacha davom etadigan yuqori harorat 

issiqsevar ekinlarning o‘sishi, rivojlanishi va don hosil qilishi uchun nihoyatda qulaydir.  

Soya (Glycine hispida Max) -  o‘simligi oqsil va moy muammosini hal qilish, tuproqdagi azot 

balansini yaxshilash va oziq-ovqat mahsulotlarini ko‘paytirishni ta’minlaydigan asosiy dukkakli don 

ekinidir[7]. 

Mavzuning o‘rganilishi va tadqiqot uslublari.   Soya bir yillik o‘simlik. Uning vatani Sharqiy 

Osiyo hisoblanadi. Xitoy, Hindiston, Yaponiya, Avstraliya, Shimoliy Amerika va Uzoq Sharqda  bir 

necha xil navlari ekiladi.[8]. 

Soya doni o‘z tarkibida 50% oqsil va 28 foizgacha moy borligi uchun o‘ta qimmatbaho ekinlar 

guruhiga kiradi. Soya donidan bugungi kunda xalq xo‘jaligi uchun zarur bo‘lgan 400 dan ortiq turli 

xil mahsulotlar ishlab chiqiladi. Doni oziq-ovqat sanoatida ishlatiladigan ekologik toza sifatli xom 

ashyodir. Aholi iste’mol qiladigan, o‘z tarkibida zararli moddalar saqlamaydigan o‘simlik moyining 

35 % soya donidan olinadi. [1,8]. 

Dunyo miqyosidagi yirik olimlardan bir bo‘lgan Shpakovskiy B.A. (1926), Vavilov P.P. (1983) 

soya ildizlarida to‘planadigan biologik azotning hosil bo‘lishi va donining oziq-ovqat sanoatida 

muhim ahamiyatga ega ekanligini o‘rgangan. Olim o‘z asarlarida soya donidan sun’iy sut tayyorlash 

uslubini birinchi bo‘lib yozib qoldirgan[3]. 

Ma’lumki, o‘simlik quruq moddasida 95 foizga yaqin organik moddalar bo‘lib, ular fotosintez 

jarayoni natijasida hosil bo‘ladi. O‘simliklardagi organik moddalarning ko‘p qismi reproduktiv 

qismlar hosil bo‘lishi uchun sarflanadi. Odatda, o‘simlik hosili eng birinchi navbatda fotosintez sof 

mahsuldorligiga, barg sathi yuzasiga, assimilyasiya davri davomiyligiga, nafas olish uchun 

sarflangan organik moddalarning miqdoriga hamda tashqi va ichki omillarga bog‘liqdir [13]. 

O‘simliklarning bargida xlorofill maxsus sharoitlar mavjudligida hosil bo‘ladi: rivojlangan 

plastidalar stromasi, yoruklik, magniy, temir va  boshqalar.  Chunki  pigmentlar  faqat  plastidalarning  

lamella  va granalaridagina vujudga keladi.  Magniy  to‘g‘ridan-to‘g‘ri xlorofill molekulasining 

tarkibiga, temir esa xlorofillning hosil bo‘lishida ishtirok etuvchi fermentlar (xlorofillaza va 

boshqalar) tarkibiga kiradi. Xlorofill faqat yorug’likda o‘sgan o‘simliklarda hosil bo‘ladi.  Qorong‘i 

joyda o‘sgan o‘simliklarda u hosil bo‘lmaydi[19].     

Fotosintez o‘simlik organizmidagi asosiy jarayonlardan biri bo‘lib, uning dinamik holati ichki 

va tashqi omillarning uzviy ta’siri bilan belgilanadi. Muhit sharoitlarining har qanday o‘zgarishi 

avvalombor fotosintez jarayonlarining jadalligi va yo‘nalishiga ta’sir qiladi. Bu esa pirovardida 

o‘simlikning o‘sishi, rivojlanishi va hosildorligining o‘zgarishlariga olib keladi. O‘simliklarning turli 

iqlim va tuproq sharoitlarida o‘sishi va hosildorligi turli fiziologik jarayonlarning, ayniqsa 

fotosintezning muhit sharoitlariga moslashishiga bog‘liq bo‘ladi. [4,16].  



XORAZM MA’MUN AKADEMIYASI AXBOROTNOMASI –7-1/2023___________  185 

Xlorofill “a“ barcha fotosintetik organizmlar uchun umumiy yagona pigmentdir. Chunki bu 

pigment orqali yutilgan yorug‘lik energiyasi to‘g‘ridan-to‘g‘ri fotosintetik reaksiyalarda ishlatilishi 

mumkin. Qolgan barcha pigmentlar tomonidan yutilgan yorug‘lik energiyasi ham xlorofill “a“ ga 

yetkazib beriladi va u orqali fotosintezda ishlatiladi. Xlorofill  “a“  qizil spektrdan  660 - 663 nm va 

ko’k spektrdan 428- 430 nm,  xlorofill “6“ esa qizil spektrdan 642 - 644 nm va ko‘k spektrdan 452-

455 nm. ga teng bo‘lgan nurlarni yutadi. Xlorofill molekulalari yorug‘lik spektrining yashil va 

infraqizil nurlarini umuman yutmaydi. [4,16]. 

O.Mirzayev, A.Tagayevlar [12] ta’kidlashicha, Andijon viloyati tabiiy iqlim sharoitida kuzgi 

bug‘doydan bo‘shagan maydonlarda soyaning ertapishar va o‘rtapishar navlarini ekib undan don 

hosili olish mumkinligini aniqlagan. Shundagina tuproq unumdorligi saqlanib, keyingi ekinlar uchun 

qulay sharoit yaratilishini olimlarimiz tomonidan aniqlangan. 

M.Mannopova va boshqalar [14]   ma’lumotlarida “To‘maris-MMAn-60” navi bahorda asosiy 

ekin sifatida ham takroriy o‘stirishga mos. Kasalliklarga chidamli, zararkunandalardan 

o‘rgimchakkana, ko‘sak qurti, bargxo‘r, tunlam, parvonalar zararlaydi, ularga qarshi kurashish talab 

etiladi. 

Z.M.Ko‘ldashov va M.K.Hamroyevalarni [15] ta’kidlashcha soya navlarida hosildorlik 

ko‘rsatkichlari dukkaklar soniga ham bog‘liq bo‘ladi, dukkakda urug‘ soni qancha ko‘p bo‘lsa, albatta 

navning hosildorligi ham shuncha ko‘p bo‘ladi. Ular zarur haroratni to‘liq olmaganligi, ozuqa 

moddalar bilan ta’minlanishi yetarli bo‘lmasligi, ozuqani qabul qilish bir me’yorda bo‘lmaganligi 

bois yaxshi yetilmaydi.  

Tajribalarimiz Samarqand viloyati xududida olib borildi. Tadqiqot ob’yekti  sifatida  Rossiya 

seleksiyasinig Selekta-201 navi nazorat sifatida, Krosnodar seleksiyasining  Sparta navi,   

Qozog‘iston seleksiyasining  Nena, mahalliy navlardan Ustoz-MMAn-60, Oyjamol,  To‘maris-

MMAn-60 navlari takroriy ekin sifatida ekib   o‘rganildi.  

Fiziologik ko‘rsatgichlaridan o‘simlik barglaridagi  umumiy xlorofill [14,23], xlorofill “a” 

[14,23], xlorofill “b” [14,23], pigmentlari  miqdorlari  soya o‘simligining o‘sish nuqtasidan 

hisoblaganda 3 barg to‘qimasidan ajratib olinib  96% etanol bilan spektrofotometrda (Agilent Cary 

60 UV-Vis. Germany) ko‘rilib, quyidagi tenglama orqali aniqlandi.                    

Ch-a=13.36A664 – 5.19 A649 

Ch-b=27.43A649 – 8.12 A664 

F [mg/g] = (V *C) / P 

Bu yerda: F o‘simlikning barglaridagi xlorofill tarkibi [mg / g]; V – suyuqlik hajmi [ml]; C –  

xlorofill konsentratsiyasi  [ mg / l]; P – bargning og‘irligi, [g] [16,29]. 

Samarqand viloyati  sharoitida takroriy ekin sifatida yetishtirilgan   soya navlarida chin barg 

chiqarish davrida fiziologik ko‘rsatkichlardan o‘simlik barglaridagi xlorofill “a”, xlorofill “b” va 

umumiy xlorofill miqdori  o‘rganildi va qo‘yidagi natijalar olindi[29]. 

Samarqand  viloyati sharoitida chin barg chiqarish fazasida   xlorofill “a” ning eng yuqori 

ko‘rsatkichi, xorijiy  navlar guruhidan Sparta navida  (7,6±0,17 mg/g), mahalliy navlar guruhidan esa 

Oyjamol navida (14,1±3,03 mg/g) qayd etildi, eng past ko‘rsatkich xorijiy navlar guruhidan Nena 

navida (3,3±0,01 mg/g),  mahalliy navlar guruhidan esa To‘maris-MMAn-60 navida (9,4±0,08 mg/g) 

ekanligi aniqlandi (1-jadval).         
1-jadval  

Samarqand viloyati  sharoitida soya navlarida chin barg chiqarish davrida o‘simlik barglaridagi pigmentlar 

miqdori                                                                                                                                                                                                                         

 Navlar Xlorofil “a”,mg/g Xlorofil “b”,mg/g Karotinoidlar,mg/g 

х ±S х  G,% V,% х ±S х  G,% V,% х ±S х  G,% V,% 

1 Selekta -201 nazorat 4,51±0,21 3,9 4,5 1,54±0,14 3,2 4,5 1,44±0,27 4,4 5,3 

2 To‘maris-MMAn-60 9,4±0,08 7,0 8,3 1,92±0,31 3,1 6,1 1,61±0,51 4,4 5,8 

3 Oyjamol 14,1±3,03 3,1 5,6 1,91±0,51 4,1 5,6 1,46±1,22 3,8 5,1 

4 Ustoz MMAn-60  9,5±3,12 3,8 6,5 2,23±0,15 4,9 5,6 1,85±1,31 5,1 6,7 

5 Sparta 7,6±0,17 4,1 5,3 2,51±0,06 5,1 6,6 2,38±0,33 3,9 5,2 

6 Nena 3,3±0,01 3,1 4,6 1,92±0,61 4,7 5,3 1,27±0,31 4,7 6,9 

Samarqand viloyati sharoitida umumiy dukkaklash fazasida   xlorofill “a” ning eng yuqori 

ko‘rsatkichi, xorijiy navlar guruhida  Sparta navida  (22,6±1,12 mg/g), mahalliy navlar guruhidan esa 

Oyjamol navida (27,6±5,81 mg/g) qayd etildi, eng past ko‘rsatkichlar esa xorijiy navlar guruhidan 

Nena navida (17,6±0,43 mg/g), mahalliy navlar guruhidan To‘maris-MMAn-60 navida (17,6±0,01 

mg/g) ekanligi aniqlandi (2-jadval).                                                                                                                                        
2-jadval  

Samarqand viloyati  sharoitida soya navlarida umumiy dukkaklash davrida o‘simlik barglaridagi pigmentlar 

miqdori 

 Navlar Xlorofil “a”,mg/g Xlorofil “b”,mg/g Karotinoidlar,mg/g 

х ±S х  G,% V,% х ±S х  G,% V,% х ±S х  G,% V,% 

1 Selekta -201 nazorat 16,7±0,28 3,3 3,7 7,3±0,03 3,9 4,3 6,17±0,01 3,5 4,1 

2 To‘maris-MMAn-60 17±0,01 3,5 4,3 7,9±0,1 3,2 4,1 8,1±0,07 3,4 4,2 

3 Oyjamol 27,6±5,81 4,6 5,9 8,17±0,6 4,2 5,5 10,6±0,1 4,4 5,6 

4 Ustoz MMAn-60 19,6±0,2 3,9 6,7 8,6±0,1 3,6 6,1 9,8±0,1 3,7 6,4 

5 Sparta 22,6±1,12 5,2 6,2 9,05±0,5 4,7 5,8 10,7±0,4 5,0 6,1 

6 Nena 17,6±0,43 3,6 4,8 7,4±0,01 3,3 4,5 8,3±0,2 3,5 4,6 

Samarqand viloyati tuproq-iqlim sharoitlarida 2019- 2022 yillarda takroriy ekin tarzida ekilgan 

turli xorijiy va mahalliy soya navlarining bioekologik va morfofiziologik xususiyatlaridan 

o‘simlikning dukkaklash fazasi o‘rganilganda quyidagicha ko‘rsatkichlarga ega bo‘lindi(3-jadval). 

Dukkaklash belgisi bo’yicha yuqori ko‘rsatkichga  xorijiy Qozog‘iston seleksiyasining Nena 

navi 2019-2022 tajriba yillari oralig‘ida 2021 yilda yuqori natijani (mos ravishda 118,3±6,5),eng past 

ko‘rsatkich esa 2019 yilda ( mos ravishda 94±9,0) kuzatildi.    

Xorijiy Rossiya seleksiyasining Sparta navi 2019-2022 tajriba yillari oralig‘ida 2022 yilda 

yuqori natijani ( mos ravishda 170±3,4),eng past ko‘rsatkich esa 2019 yilda ( mos ravishda 88,3±3,5) 

kuzatildi.  
3-jadval 

Samarqand viloyati  sharoitida soya navlarining umumiy dukkaklar soni 

Navlar/yil 2019  2020  2021 2022  

Selekta -201 nazorat 72,1±2,24 89,5±5,3 85,21±3,01 103,2±2,7 

Nena 94±9,0 94,1±4,2 118,3±6,5 104,2±1,6 

Sparta 88,3±3,5 87,45±3 88,9±7,4 170±3,4 

Oyjamol 72,0±1,2 72,3±2,4 89,4±3,6 209,1±21 

Ustoz-MMAn-60 127±1,57 125,75±6,7 115,1±3,6 110,9±4 

To‘maris-MMAn-60 77,0±10,2 77,25±2,4 89,1±4,2 110,5±3,2 

Mahalliy Oyjamol navi 2019-2022 tajriba yillari oralig‘ida 2022 yilda yuqori natijani    ( mos 

ravishda 209,1±21),eng past ko‘rsatkich esa 2020 yilda ( mos ravishda 72,3±2,4) kuzatildi.  

Mahalliy Ustoz-MMAn-60  navi 2019-2022 tajriba yillari oralig‘ida 2019 yilda yuqori natijani 

( mos ravishda 127±1,57),eng past ko‘rsatkich esa 2022 yilda ( mos ravishda 110,9±4) kuzatildi. 

Mahalliy To‘maris-MMAn-60 navi 2019-2022 tajriba yillari oralig‘ida 2022 yilda yuqori 

natijani ( mos ravishda 110,5±3,2),eng past ko‘rsatkich esa 2019 yilda ( mos ravishda 77,0±10,2) 

kuzatildi. (3-jadval). 

Nazorat varianti sifatida ekilgan Selekta- 201 navida 2022 yil  yuqori natija ( mos ravishda 

103,2±2,7) va 2019 yil pastroq natija ( mos ravishda 72,1±2,24) kuzatildi. 

Urug‘lik donning sifatini belgilovchi asosiy ko‘rsatkichlardan biri uning absolyut vazni 

hisoblanadi. Hozirgi vaqtda seleksioner olimlar tomonidan yaratilgan va yaratilayotgan soya 

navlarining hosildorligi, urug‘ning unib chiqish quvvati, unuvchanligi va urug‘ning moydorligining 

yuqori bo‘lishida 1000 dona urug‘ vazni katta ahamiyat kasb etmoqda. [1].  

Tajribalarimiz 2019-2022 yillar oralig‘ida o‘rganildi va quyidagi natijalar qayd etildi (4-jadval). 
4-jadval  

Samarqand viloyati  sharoitida soya navlarining  1000 dona urug‘ vazni bo‘yicha ko‘rsatkichi  

yillar/nav nomi 

Selekta-201 

nazorat 

Sparta Nena  Oyjamol Ustoz-MMAn-60 Tumaris-MMAn-60 

2019 159,231±0,03 168,475±0,10 162,288±0,05 197,294±0,05 169,164±0,10 168,162±0,03 

2020 155,321±0,12 148,523±0,32 172,321±0,12 168,461±0,14 165,163±0,23 171,205±0,34 

2021 148,356±0,04 157,163±0,02 187,213±0,03 152,343±0,06 163,203±0,11 152,306±0,23 

2022 172,321±0,13 199,031±0,11 168,021±0,04 177,302±0,12 187,873±0,15 212,412±0,31 

Xorijiy soya navlari guruhida 1000 dona urug‘ vazni bo‘yicha eng yuqori ko‘rsatkich 2019 yil 

Sparta  navida (168,475±0,10 g.), mahalliy navlardan esa Oyjamol navida  (197,294±0,05 g.) qayd 

etildi va eng past ko‘rsatkichga xorijiy Nena (162,288±0,05 g.) va  To‘maris-MMAn-60 navi 

(168,162±0,03 g.) ega bo‘ldi.  

2020 yil Xorijiy Nena  navida (172,321±0,12 g.), mahalliy navlardan esa To‘maris navida  

(171,205±0,34 g.) qayd etildi va eng past ko‘rsatkichga Sparta  (148,523±0,32 g.) va mahalliy Ustoz-

MMAn-60 navi (165,163±0,23 g.) ega bo‘ldi.  

2021 yil Xorijiy Nena  navida (187,213±0,03 g.), mahalliy navlardan esa Ustoz-MMAn-60 

navida  (163,203±0,11 g.) qayd etildi. Xorijiy va mahalliy soya navlari guruhida 1000 dona urug‘ 

vazni bo‘yicha eng past ko‘rsatkichga Sparta navi (157,163±0,02 g.) va  To‘maris-MMAn-60  navi 

(152,306±0,23 g.) ega bo‘ldi.  

2022 yil Xorijiy Sparta  navida (199,031±0,11 g.), mahalliy navlardan esa To‘maris-MMAn-

60 navida  (212,412±0,31 g.) qayd etildi (3-jadval). Xorijiy va mahalliy soya navlari guruhida 1000 

dona urug‘ vazni bo‘yicha eng past ko‘rsatkichga Nena (168,021±0,04 g.) va  Oyjamol  navi 

(177,302±0,12 g.) ega bo‘ldi(6-jadval). 

Nazorat varianti sifatida ekilgan Selekta- 201 navida 1000 dona urug‘ vazni bo‘yicha 2022 yil  

yuqori natija (172,321±0,13 g.) va 2021 yil pastroq natija (148,356±0,04 g.) kuzatildi.   

Xulosa.Samarqand viloyati sharoitida  bug‘doy hosilidan so‘ng takroriy ekilgan mahalliy va 

xorijiy soya navlarida fiziologik belgilardan xlorofill “a”, xlorofill “b ”  va umumiy karotinoid 

miqdori o‘rganilganda,  soya navlarining barglarida plastid pegmentlari miqdori navlarning biologik 

xususiyatlariga bog‘liq holda o‘zgarishi aniqlandi. Soya o‘simligi barglaridagi xlorofill “a” 

miqdorining  xlorofill “b” miqdoridan yuqori bo‘lishi soya o‘simligining yorug‘sevar o‘simlik 

ekanligidan dalolat beradi.                                            

Аннотация. Ушбу мақолада 2021 йилда экилган ПСУЕАИТИ марказий тажриба 

хўжалигининг дала шароитида олиб борилган иккинчи йилги беда дурагай намуналари 

ўсимликларининг бўйи ва уруғ ҳосили таҳлил натижалари келтирилган.  Ушбу илмий 

тадқиқот ишида  беданинг 16 та дурагай намуналари ҳамда андоза Тошкент-1 навидан 

фойдаланилган.  

Калит сўзлар: беда, нав, дурагай, намуна, андоза, уруғ ҳосили, ўсимлик бўйи.  

Аннотация. В статье приводятся результаты о проводимых исследований гибридных 

растений люцерны второго года жизни по высоте растений и урожая семян 2021 года посева 

в полевых условиях в центральном опытном хозяйстве НИИССАВХ.  В данной научно-

исследовательской работе были использованы 16 гибридных  образцов, а также 

стандартный сорт Ташкентская-1.  

Ключевые слова: люцерна, сорт, гибрид, образец, стандарт, урожай семян, высота 

растений. 

Abstract. The article presents the results of ongoing studies of hybrid alfalfa plants of the 

second year of life in terms of plant height and seed yield in 2021 sowing in the field at the central 

experimental farm of CBSPARI. In this research work, 16 hybrid accessions were used, as well as 

the standard variety Tashkentskaya-1. 

Keywords: alfalfa, variety, hybrid, sample, standard, seed yield, plant height 

 


